WHAT's IN A NAME.

Fan in protte nammen fan bestjoerders – en ek fan in pear kollega-amtners – út ús gemeente ha'k alris útienset wat dêrfan de betsjutting is. Mar net allinnich minsken drage nammen. Ek ús gemeente

en de dêrta hearrende doarpen hawwe nammen. En ek dizze nammen hawwe in betsjutting.

Ik ha besocht út te sykjen wat de betsjutting fan dizze nammen is of wêze kin. Dêrbij ha'k  û.o. rieplachtte it boek fan W.T.Beetstra dat as titel draacht: Toponimen en toponimyske eleminten yn Fryslân. It boek is útjûn trocht de Fryske Akademy yn 1987. Neffens dit boek kin de namme "Opsterland" yn 3 dielen opsplitst wurde, te witten:

1. op = up = eat heechs;

2. ster = ôfkoarting fan sater of fean;

3. land = lân.

Omskriuwenderwize soene jo sizze kinne dat de namme Opsterland stiet foar "de op heger lân wenjenden". Ek wol de "opsitters" of de "boppebewenners". De namme Opsterland is dus eins it tsjinoerstelde fan de namme Nederland.

Dan woe ik no graach it ien en oar útlizze oer de mooglike betsjutting fan de nammen fan de Opsterlânske doarpen.

1.
Beetsterzwaag.


De namme bestiet út twa wichtige dielen, te witten:


I. beets = beek en


II. zwaag = weide.

Oer beammen of bosken dus neat werom te finen yn dizze doarpsnamme. Logysk, ommers de bosken binne hjir pas letter (yn de 19e iuw) oanplante!

2.
Olterterp.


Ek dizze namme hat twa dielen, ommers:


I. olter = bûten of leger en


II. terp = (yn dit gefal) doarp of natuerlike hichte.


Dus: bûten(ste)-doarp op natuerlike hichte.

3.
Nij Beets.


De namme bestiet ek út twa dielen, en wol:


I. nij = nij en


II. beets = beek.


Yn it begjin fan de fyftiger jierren waard ús Opsterlânske Beets qua namme feroare yn Nij Beets.

Fral ek om dit plak te ûnderskieden fan it Noardhollânske plakje Beets. De namme "beets" soe te meitsjen ha kinne  mei it wetter dêr't Nij Beets oan lei…,it Alddjip.

4.
Ureterp.


Wer twa dielen:


I. ure = oer of opper en


II. terp = (lykas bij "terp" yn Olterterp) doarp of natuerlike hichte.


Dus: heger lizzend doarp of boppeste doarp.

5.
Siegerswoude.


Al wer twa dielen, te witten:


I. sieger = persoansnamme Sieger en


II. wâld = bosk.


Dus betsjut dizze doarpsnamme letterlik: bosk fan Sieger.

De persoansnamme Sieger bestiet op himsels út twa dielen. It earste diel "sieg" stiet foar "sigi of oerwinning (fergelykje mei it Dútske Sieg)". It twadde diel "er" is in ôflieding fan "her of heer of leger".

6.
Bakkeveen,


De betsjutting fan dizze namme is wat ûnwis. Der binne wol trije mooglikheden.


I. ôfbeakene feanen, dyk; ôfbeakening tsjin it wetter nei it leger lizzende fean;


II. ôflaat fan Bakinghe of Beakendyk, in wetterkearing yn de Boarn;


III. fean fan in persoan dy't de namme Bakke of Bacco draagt.

7.
Wijnjewoude.


Nije namme, ûntstien doe't yn 1972 de doarpen Wijnjeterp en Duurswoude ien waarden.


De nammejouwing fan it nije doarp is ta stân kommen troch in gearstalling fan it earste diel fan 


Wijnjeterp en it twadde diel fan Duurswoude.


Betsjutting fan Wijnjeterp (of it Fryske Weinterp) soe wêze kinne:


I. wein = wagen en


II. terp =  (yn dit gefal) doarp op natuerlike hichte.


Betsjutting fan Duurswoude soe wêze kinne: wâld (of bosk) fan Djurre. En de namme Djurre is in 

Fryske namme dy't ôflaat is fan it Eastfryske wurdsje "diûre"= (Hollânske) duur, yn de betsjutting fan: kostber, treflik of poerbêst.

8.
Hemrik.


Bestiet ek wer út twa dielen, en wol:


I. hem = hiem en


II. rik = rijk, yn de betsjutting fan woldiedich.

Hjirbij moat ik tinke oan wat ik ris sizzen heard ha oer De Himrik as "pronkjewieltsje"fan Opsterlân.

9.
Lippenhuizen.


Dreech út te finen wat krekt de betsjutting is om't der sa'n protte mooglikheden binne.

Yn de histoarje komt dit plak ek wol foar as Kobunderhuizen. "Kobunder" betsjut dan soksawat as: 


feeboer. Dus: wenplak fan feeboeren. Mar likegoed kin it wurdsje  "lip" tsjutte nei de 


persoansnamme Lippe of nei de skaainamme Lippinga of Libbinga en sels kin it wêze dat de 


namme wiist nei it Fryske equivalint fan it Hollânske  "kievit", te witten: ljip.

10. 
Gorredijk.


Twastammige namme, ommers:


 I. gor = goarre, = slyk of leech sompich lân en


II. dyk = dyk.

De hiele namme soe dan stean foar: dyk yn't slyk. As jo betinke dat Gordyk krekt op' e hichte fan de
seespegel leit (0-AP) dan is dit wol in tapaslike namme foar dit plak.

11.
Langezwaag.


Dizze namme bestiet ek ú twa dielen:


 I. lang = lang en


II. zwaag = weide (lykas it twadde diel "zwaag" yn Beetsterzwaag.

12. 
Luxwoude.


Ek dizze namme bestiet út twa dielen en wol:


 I. lux (miskien wol fan de persoansnamme Lucas) en


II. woude = bosk of wâld.

"Wâld" is de namme fan de begroeiing yn leech lân yn de dellingen fan rivieren yn de Fryske wâlden. De namme soe dus stean kinne foar: wâld fan Lucas.

13.
Tijnje.


Ek fan dizze namme is de betsjutting wat ûnwis. Der binne yn elts gefal twa mooglikheden.


 I. It kin wêze dat de namme te krijen hat mei it wurd "tenije"= tichtset (Hollânsk: schutnet).


    Dizze namme tsjut nei fiskerij hwêrbij as it wetter troch netten ôfsletten wurde kin om sa fisk te      

            fangen.


II. Ek kin it wêze dat de namme Tijnje te meitsjen hat mei it wurd "tininge = tine of rize.


    Yn in naute tusken twa bredere wetters yn tynt  (of riist) it wetter.

14.
Terwispel.


Dit plak is neamd nei it wetter "de Wispel".


 I. wis = wêse (fergelykje mei it Dútske: Wiese) = greide of gêrslân;


II. pola = puolle of poel.


Dus de namme Terwispel stiet foar "puolle yn it gêrslân".

15.
Jonkerslân.


Neamd nei jonker Julius (Juw) Jarichs Dekama.

Pier Postma.

